
KORXONLARNI 
RIVOJLANTIRISHDA 

YASHIL IQTISODIYOT 
MEXANIZMLARINI JORIY 

ETISH

Yusupov Bekzod Ulugbekovich 
Toshkent davlat iqtisodiyot universiteti mustaqil izlanuvchisi

Annotatsiya: Ushbu maqola korxonalarni rivojlantirishda yashil iqtisodiyot mexanizmlarini joriy etish masalalariga 
bag‘ishlangan. Yashil iqtisodiyot barqaror va ekologik jihatdan toza iqtisodiy tizimni yaratishda muhim ahamiyat kasb 
etadi. Maqolada korxonalarda yashil texnologiyalarni qo‘llash, energiya samaradorligini oshirish, chiqindilarni kamaytirish 
hamda tabiiy resurslardan oqilona foydalanish kabi mexanizmlar tahlil qilinadi. Tadqiqot jarayonida amaliy misollar va 
ilmiy adabiyotlar asosida yashil iqtisodiyotning korxonalarga ta’siri yoritiladi. Shuningdek, korxonalar uchun innovatsion 
yechimlar va strategiyalar ishlab chiqilib, ularning iqtisodiy samaradorligini oshirishga qaratilgan takliflar ilgari suriladi. 
Ushbu maqola yashil iqtisodiyot mexanizmlarini joriy etish orqali korxonalarni rivojlantirish yo‘nalishida yangi imkoniyatlar 
yaratishga xizmat qiladi.

Kalit soʻzlar: yashil iqtisodiyot, barqaror rivojlanish, ekologik toza texnologiyalar, energiya samaradorligi, chiqindilarni 
kamaytirish, tabiiy resurslar, innovatsion yechimlar, iqtisodiy samaradorlik, korxonalarni rivojlantirish, resurslardan 
foydalanish, ekologik xavfsizlik, ijtimoiy mas’uliyat, investitsiyalar, strategiyalar, barqarorlik.

Abstract: This article is devoted to the issues of introducing green economy mechanisms in the development of enterprises. 
The green economy is of great importance in creating a sustainable and environmentally friendly economic system. The 
article analyzes mechanisms such as the use of green technologies in enterprises, increasing energy efficiency, reducing 
waste, and rational use of natural resources. In the process of research, the impact of the green economy on enterprises 
is shown through practical examples and scientific literature. Also, innovative solutions and strategies are developed for 
enterprises, and proposals are made to increase their economic efficiency. This article helps to create new opportunities 
for the development of enterprises through the introduction of green economy mechanisms.

Key words: Green economy, sustainable development, environmentally friendly technologies, energy efficiency, 
waste reduction, natural resources, innovative solutions, economic efficiency, enterprise development, resource use, 
environmental safety, social responsibility, investments, strategies, sustainability.

Аннотация: Статья посвящена вопросам внедрения механизмов зеленой экономики в развитие предприятий. 
Зеленая экономика имеет решающее значение для создания устойчивой и экологически чистой экономической 
системы. В статье анализируются такие механизмы, как использование зеленых технологий на предприятиях, 
повышение энергоэффективности, сокращение отходов, рациональное использование природных ресурсов. В 
ходе исследования будет продемонстрировано влияние зеленой экономики на бизнес с помощью практических 
примеров и научной литературы. Также будут разработаны инновационные решения и стратегии для предприятий, 
а также внесены предложения по повышению их экономической эффективности. Эта статья поможет создать 
новые возможности для развития бизнеса за счет внедрения механизмов зеленой экономики.

Ключевые слова: Зеленая экономика, устойчивое развитие, экологически чистые технологии, энергоэффективность, 
сокращение отходов, природные ресурсы, инновационные решения, экономическая эффективность, развитие 
предприятий, использование ресурсов, экологическая безопасность, социальная ответственность, инвестиции, 
стратегии, устойчивость.

K I R I S H 
O‘zbekiston Respublikasi Prezidentining 02.12.2022 yildagi “2030-yilgacha O‘zbekiston Respublikasining 

“yashil” iqtisodiyotga o‘tishiga qaratilgan islohotlar samaradorligini oshirish bo‘yicha chora-tadbirlar to‘g‘risida”gi 
PQ-436-son1 qarorida sanoat tarmoqlarida energiya samaradorligini oshirish, yalpi ichki mahsulot birligiga 
to‘g‘ri keladigan issiqxona gazlari va energiya sarfi hajmini kamaytirish, barcha iqtisodiyot sohalarida suv 
resurslaridan foydalanish darajasini oshirish, suvni tejashga xizmat qiladigan innovatsion texnologiyalarni joriy 
etish, turli hududlarda ko‘chatlar ekish orqali yashil maydonlarni kengaytirish kabi muhim vazifalar belgilab 
berilgan [1].

Shuningdek, O‘zbekiston Respublikasi Prezidentining 04.10.2019 yildagi “2019 – 2030-yillar davrida 
O‘zbekiston Respublikasining “yashil” iqtisodiyotga o‘tish strategiyasini tasdiqlash to‘g‘risida”gi PQ-4477-son2 
qarorida korxona va tashkilotlarni modernizatsiya qilish, ularning moliyaviy tizimlarini optimallashtirish kabi 
masalalar mamlakatning “yashil” iqtisodiyotga o‘tishidagi ustuvor vazifalar sifatida qayd etilgan [2]. Bundan 
ko‘rinib turibdiki, “Yashil iqtisodiyot”ga o‘tish strategiyasi mamlakatimizda 2019-yildan boshlab qabul qilingan 
bo‘lib, shu yo‘nalish bo‘yicha ijtimoiy hamda iqtisodiy islohotlar bosqichma-bosqich amalga oshirilmoqda.

Me’yoriy-huquqiy hujjatlarda ko‘rsatilgan ushbu dolzarb vazifalarni hal etish, xususan yashil iqtisodiyot 
sharoitida korxonalar faoliyatini innovatsion yo‘nalishda rivojlantirish, logistika xizmatlarini tashkil etish, ayniqsa 
“yashil logistika” xizmatlarini takomillashtirish bugungi kunning eng dolzarb yo‘nalishlaridan biri hisoblanadi.

M A V Z U G A  O I D  A D A B I Y O T L A R  S H A R H I
Ye.A. Pirojenkoning fikricha, “Mehnat bozori faoliyati doirasida jahon iqtisodiyotidagi yangi tendensiya – 

‘yashil’ iqtisodiyot tamoyillari asosida aholi bandligini ta’minlash siyosatiga aylandi. Ushbu bandlik siyosatining 
o‘ziga xos xususiyati atrof-muhitga salbiy ta’sirni kamaytiradigan ‘yashil’ ish o‘rinlarini barpo etish orqali 
ekologik yo‘naltirilgan mehnat bozorini shakllantirishdir” [4]. Ilmiy tadqiqotda keltirilgan ushbu fikrlar “yashil” 
iqtisodiyotning aholi bandligini ta’minlashdagi ahamiyatini ochib beradi.

R. Saloxo‘jayev “Yashil iqtisodiyot faqat energetika sohasini isloh qilishdan iborat emas. Uning ichiga 
toza ichimlik suvi muammolari, oziq-ovqat xavfsizligi, qishloq xo‘jaligidagi innovatsiyalar, barqaror shaharlar, 
chiqindilarni oqilona boshqarish, o‘rmon hududlarini kengaytirish, cho‘llanishni qisqartirish kabi ko‘p qirrali 
va keng tarmoqli chora-tadbirlar kiradi”, deb ta’kidlaydi [5]. Olim ijtimoiy munosabatlarga urg‘u berib, “yashil 
iqtisodiyot”dan nafaqat davlat yoki korxona, balki oddiy insonlar ham ko‘proq naf ko‘radi, degan fikrni ilgari 
suradi.

A. Vaxabovning ta’kidlashicha, “Yashil iqtisodiyot” amalda va istiqbolda investitsiyalarni amalga oshirish 
imkonini beradi. U avlodlar o‘rtasida adolatni ta’minlash, resurslarni saqlab qolish va uzoq muddatli davrda 
aholi turmush sifatini oshirishga xizmat qiladi. Shuningdek, quyidagicha fikr bildiradi: “Yashil iqtisodiyot” moliya 
sektorini tartibga solish va unga ta’sir etish orqali iqtisodiyot tarmoqlari, yashil texnologiyalarga yo‘naltirilgan 
investitsiyalarni rag‘batlantiradi, global moliyaviy tizimning barqarorligini ta’minlaydi” [6].

Tadqiqotchilar B.N. Porfiriyev, M.V. Sigova, I.K. Klyuchnikov va A.M. Malinin “yashil iqtisodiyot”ni 
shakllantirishning strategik, institutsional va investitsiyaviy yo‘nalishlariga e’tibor qaratadi. Shuningdek, ular 
“yashil” investitsiyalarni iqtisodiy rivojlanishga kiritish xususiyatlarini va ekologik hamda an’anaviy iqtisodiyot 
o‘rtasidagi eng muhim munosabatlarni tahlil qiladilar.

T A D Q I Q O T  M E T O D O L O G I YA S I
Ushbu maqolaning nazariy va uslubiy asosini ko‘plab manbalar tashkil etadi. Umumiqtisodiy adabiyotlar, 

ilmiy maqolalar hamda iqtisodchi olimlarning ilmiy ishlari, yozma va og‘zaki fikrlarini tahlil qilish muhim 
ahamiyatga ega bo‘ldi. Iqtisodiy jarayonlarni tizimli kuzatish, muallif tajribalarini qiyosiy tahlil qilish asosida 
xulosa va takliflar ishlab chiqildi. Mavzuni o‘rganishda umumiqtisodiy usullar bilan bir qatorda, ma’lumotlarni 
tizimlashtirish, nazariy va amaliy materiallarni jamlash, shuningdek, tizimli tahlil kabi metodlar qo‘llanildi. Ushbu 
yondashuvlar mavzuni chuqur o‘rganishga va iqtisodiy hodisalarni to‘laqonli anglashga imkon berdi.

T A H L I L  V A  N A T I J A L A R
Tadqiqotlar asosida aytish mumkinki, iqtisodiyotning yangi yo‘nalishi hisoblangan “yashil iqtisodiyot” – 

inson va tabiat o‘rtasidagi o‘zaro bog‘liqlik natijasida yuzaga keladigan iqtisodiy jarayonlar mahsulidir. Uning 
asosiy maqsadlariga tabiatni tabiiy holatda saqlab qolish, ishlab chiqarish yoki xizmat ko‘rsatish jarayonlarida 
ekologik ta’sirni kamaytirish, ifloslanishni cheklash, tabiiy resurslarni tejash va ulardan oqilona foydalanish 

1	  https://lex.uz/uz/docs/-6303230
2	  https://lex.uz/docs/-4539502

kiradi. Bugungi kunda bu vazifalar korxonalar faoliyatini yashil iqtisodiyot sharoitida yanada samarali yuritishga 
qaratilgan [3].

Yashil iqtisodiyot bu – inson, tabiat, tabiiy resurslar va korxonalar o‘rtasidagi iqtisodiy bog‘liqlikda 
shakllanadigan tizimdir. Bu subyektlar bir-biri bilan uzviy bog‘liq. An’anaviy energiya manbalari – neft, gaz, 
ko‘mir – atrof-muhitga katta zarar yetkazadi. Shu sababli yashil iqtisodiyot ushbu manbalarga jiddiy e’tibor 
qaratadi [7].

Mazkur yo‘nalishning O‘zbekistondagi holatiga e’tibor qaratilsa, quyosh energiyasidan foydalanish so‘nggi 
yillarda sezilarli darajada rivojlanmoqda. Quyosh elektr stansiyalari mamlakatning turli hududlarida qurilib, 
foydalanishga topshirilmoqda. Jumladan, “Navoiy Nur” Quyosh Elektr Stansiyasi – O‘zbekistondagi birinchi 
yirik quyosh elektr stansiyasi bo‘lib, Navoiy viloyatida joylashgan. Stansiya 268 gektar maydonda barpo etilgan 
va 292 mingta quyosh panelidan iborat. Uning umumiy quvvati 100 MVt bo‘lib, yiliga 260 million kVt/soat elektr 
energiyasi ishlab chiqaradi. Bu esa o‘rtacha 31 ming oilaning energiyaga bo‘lgan ehtiyojini qondiradi. Loyiha 
Birlashgan Arab Amirliklarining “Masdar” kompaniyasi tomonidan amalga oshirilgan.

Yana bir muhim loyiha – “Buxoro” Quyosh Elektr Stansiyasi. Buxoro viloyatida qurilgan ushbu stansiya ham 
100 MVt quvvatga ega bo‘lib, yuqori samarali quyosh panellari yordamida yiliga katta hajmda elektr energiyasi 
ishlab chiqaradi. Bu loyiha mintaqaning energetik mustaqilligini oshirishga xizmat qiladi.

Shamol elektr stansiyalariga kelsak, yurtimizga shamol generatorlarini olib kelish va ularni 2030-yilgacha 
foydalanishga topshirish rejalashtirilgan. Jumladan, janubiy-sharqiy hududlarda kuchli shamol yo‘llari mavjud 
bo‘lib, bu yerda shamol energiyasidan samarali foydalanish imkoniyati mavjud. Hozirda mavjud shamol 
stansiyalaridan biri – “Yubileyniy” shamol elektr stansiyasi bo‘lib, Toshkent viloyatida joylashgan. Uning yillik 
ishlab chiqarish quvvati 0,75 MVt ni tashkil qiladi.

Yashil iqtisodiyot qayta tiklanuvchi energiya, barqaror qishloq xo‘jaligi, chiqindilarni boshqarish, ekologik 
transport va yashil infratuzilmani o‘z ichiga oladi. U innovatsiyalarni, resurslar samaradorligini va toza 
texnologiyalarni joriy qilishni rag‘batlantirib, iqtisodiy o‘sish, yangi ish o‘rinlari yaratish va insoniyat faoliyatining 
salbiy ta’sirini kamaytirishga xizmat qiladi [4].

Yashil iqtisodiyot asosida O‘zbekistonda amalga oshirilayotgan islohotlar natijasida ochiqlik, xalqaro 
iqtisodiy-siyosiy aloqalarning rivojlanishi sanoat tarmoqlarini modernizatsiya qilish, ularni texnik va texnologik 
jihatdan qayta jihozlash imkoniyatlarini yuzaga keltirdi. Ma’lumki, bugungi kunda raqamli iqtisodiyot qo‘shimcha 
qiymat yaratishda muhim o‘rin tutmoqda. Iqtisodiyot tarmoqlarida olib borilayotgan islohotlar natijasida raqamli 
axborotlar ta’sirida yuzaga kelayotgan jarayonlar real sektorning strategik rivojlanishida hal qiluvchi kuchga 
aylanmoqda. Shu bois sanoat korxonalarida raqamli ishlab chiqarishni to‘g‘ri tashkil etish va bu jarayonni 
korxonaga joriy etish strategiyasini oqilona tanlash muhim ahamiyat kasb etadi [5].

Yashil iqtisodiyot sharoitida korxonaning raqamli transformatsiyasidan asosiy maqsad, bizningcha, uning 
raqobatbardoshligini va ishlab chiqarish faoliyatining iqtisodiy samaradorligini oshirish uchun zarur shart-
sharoitlarni yaratishdan iborat. Raqamli transformatsiya vazifasiga muvofiq korxonalarni quyidagicha tasniflash 
mumkin:

– raqobatbardosh mahsulot ishlab chiqarishni tashkil etish;
– yuqori samaradorlikka, ishlab chiqarish va boshqaruv jarayonlarining moslashuvchanligiga erishish;
– korxonaning investitsiyaviy jozibadorligini oshirish;
– iqtisodiy samaradorlikni kafolatlovchi boshqaruv tizimining shaffofligi va moslashuvchanligini ta’minlash.
Bugungi kunda korxonalar beqaror va o‘zgaruvchan muhitga moslashishga majbur. Belgilangan ishlab 

chiqarish rejalariga o‘zgartirish kiritish uchun ishlab chiqarishga tegishli moslashuvchan texnologiyalarni joriy 
etish, shuningdek, moslashuvchan ishlab chiqarish tizimlarini shakllantirish zarur.

Rivojlangan davlatlar, xususan Germaniyada, ishlab chiqarishda qo‘llanilayotgan to‘rtta asosiy texnologiya 
(Production Planning Systems) diqqatga sazovordir:

▪ ta’minot zanjiri boshqaruvi (SCM);
▪ sanoat robotlari va manipulyatsiya tizimlaridan foydalanish (IR);
▪ kompyuter yordamida avtomatlashtirilgan ishlab chiqarishni boshqarish tizimlari (COM).
Ushbu texnologiyalar avtomatlashtirilgan ishlab chiqarish kontseptsiyasi doirasida raqamli boshqariladigan 

mashina va uskunalarni joriy etish shaklida namoyon bo‘lmoqda. Ular avtonom tarzda ishlaydi va bir nechta 
texnologik operatsiyalarni bajarishga qodir bo‘lib, mehnat unumdorligini oshiradi. Dasturlashtiriladigan boshqaruv 
tizimlariga ega CAM va IR tizimlari mahsulot hamda jarayonlardagi o‘zgarishlarga tezkor javob berishi natijasida 
buyurtmalarni bajarish muddati qisqaradi, ishlab chiqarish quvvatlaridan esa oqilona foydalaniladi [6].

Shuni ta’kidlash lozimki, ishlab chiqarishni tashkil etishning innovatsion konsepsiyasidagi muhim jihat – 
avtomatlashtirish jarayonida tashkiliy-iqtisodiy masalalarni hal qilish zaruratidir. Barcha korxonalar zamonaviy 
avtomatik uskunalarni xarid qilish imkoniyatiga ega emas. Shu sababli bunday uskunalarni sotib olish va undan 
foydalanish to‘g‘risida qarorlar puxta asoslanishi kerak. Quyidagi qoidalarga e’tibor qaratish lozim [7]:

– avtomatlashtirish vositalaridan foydalanmasdan yuqori sifatli mahsulot olishning imkoni bo‘lmagan 
hollardagina avtomatlashtirishga murojaat qilinadi;

– avtomatlashtirish vositalarini tanlashda uskunaning yuklanish imkoniyatlari hisobga olinishi zarur. Odatda 
avtomatik uskunalar iqtisodiy jihatdan faqat ikki yoki uch smenali ishlash sharoitida o‘zini oqlaydi;

– avtomatlashtirish samarali bo‘lishi uchun butun texnologik zanjir (loyihalashdan tortib yakuniy ishlab 
chiqarishgacha) avtomatlashtirilgan bo‘lishi kerak. Aks holda, qisman avtomatlashtirish qimmatga tushadi;

– ishlab chiqarishni tashkil etish va boshqarish tizimi avtomatik jihozlardan samarali foydalanishga tayyor 
bo‘lishi lozim. Ishlab chiqarishni qayta qurish uskunani xarid qilishdan avval, hatto uni tanlash bosqichida 
boshlanishi kerak;

– ishlab chiqarish shunday tashkil etilishi kerakki, texnik tayyorgarlikni o‘z vaqtida amalga oshirish, avtomatik 
jihozlarni zarur material va asboblar bilan ta’minlash, ularni asosli rejalashtirish, to‘g‘ri saqlash imkoniyatlari 
yaratilgan bo‘lsin.

X U L O S A  V A  T A K L I F L A R
O‘zbekiston yashil iqtisodiyotning asosiy tamoyillarini joriy etish yo‘lida izchil harakat qilmoqda. Diqqat 

markazida barqaror iste’mol va ishlab chiqarish modellarini rag‘batlantirish, korxonalar hamda iste’molchilar 
o‘rtasida ekologik madaniyatni oshirish, ekologik amaliyotlarni ommalashtirish va ekologik ta’limni o‘quv 
dasturlariga kiritish masalalari turibdi.

Mamlakat yashil iqtisodiyot strategiyasini innovatsiyalar, xalqaro hamkorlik va siyosiy muvozanat asosida 
rivojlantirishda davom etmoqda.

O‘zbekiston sanoatida kimyo sanoati va tog‘-kon sanoati yetakchi o‘rin egallaydi. Ushbu tarmoqlar 
mamlakatda iste’mol qilinadigan energiyaning chorak qismini, shuningdek, tabiiy gazning qariyb 80 foizini 
tashkil etadi. Shu sababli ushbu sohalarda nafaqat chiqindilarni kamaytirish, balki ekologik sof ishlab chiqarish, 
innovatsiyalar va raqobatbardosh kadrlar tayyorlash orqali global o‘zgarishlarga moslashuvchanlikni ta’minlash 
dolzarb masalaga aylangan.

Sanoat tarmoqlarini yashil iqtisodiyot tamoyillari asosida rivojlantirish ekologik sof mahsulotlar ishlab 
chiqarish va eksportini kengaytirishga xizmat qiladi. Bu esa imtiyozli soliqlar, subsidiyalangan kredit foiz 
stavkalari, qo‘shilgan qiymat solig‘ining pasaytirilishi kabi rag‘batlantiruvchi choralar orqali jadallashadi. Kam 
ishlab chiqariladigan va import hisobiga qoplanadigan mahsulotlarga nisbatan past boj stavkalarini qo‘llash 
sanoatni yashil tizimlarga transformatsiya qilishga va ekologik g‘oyalarni joriy etishga turtki beradi.

Bundan tashqari, ekologik jihatdan zararli bo‘lgan subsidiyalarni qisqartirish talab etiladi. Masalan, 
energetika sohasida iste’mol qilinadigan yoqilg‘i resurslariga ajratilayotgan subsidiyalar miqdori ko‘p hollarda 
atrof-muhitni ifloslantirish uchun to‘lanayotgan tovonlardan bir necha barobar yuqoridir.

